
Syukur ke hadrat Allah S.W.T kerana dengan 
limpah kurniaNya, LPP telah berjaya 
menerbitkan Laporan Tahunan 2013 yang 
mendokumenkan pelbagai komitmen, 
kegigihan dan kejayaan dalam  merealisasikan 
harapan negara ke arah bekalan makanan 
yang mencukupi  menjelang 2020.

Genapnya usia LPP 40 tahun pada 14 Februari 
2013, membuka lembaran baru buat LPP 
dalam memperkukuhkan perkhidmatannya 
kepada para peladang untuk terus melahirkan 
lebih ramai peladang progresif yang berdaya 
maju dalam bidang yang diceburi seperti 
tanaman, ternakan, ternakair, industri kecil 
dan sederhana (IKS) dan sebagainya.

PRESTASI KEWANGAN 2013

Pada Tahun 2013, LPP memperolehi 
pendapatan berjumlah RM226.30 juta. Sumber 
pendapatan ini merangkumi peruntukan 
mengurus berjumlah RM159.83 juta, geran 
pembangunan dan mengurus yang dilunaskan 
berjumlah RM46.02 juta, pendapatan Institut 
Pengurusan Peladang (IPP) berjumlah RM5.23 
juta, faedah atas simpanan dan pinjaman 
berjumlah RM11.83 juta, yuran audit pendaftar 
berjumlah RM1.39 juta, hutang ragu, hartanah, 
loji dan peralatan dicatat semula berjumlah 
RM893 ribu, sewa rumah kakitangan berjumlah 
RM838 ribu, manakala pendapatan pelbagai 
berjumlah RM260 ribu.

Perbelanjaan sebenar LPP bagi tahun 2013 
berjumlah RM210.64 juta. Jumlah perbelanjaan 
ini terdiri daripada ganjaran kakitangan 
sebanyak RM136.81 juta, perbelanjaan 

pembangunan berjumlah RM39.84 juta, 
susutnilai hartanah, loji dan peralatan berjumlah 
RM6.48 juta, perbelanjan IPP berjumlah RM4.30 
juta, hutang ragu dan pelupusan/hapus kira 
berjumlah RM77 ribu, manakala perbelanjaan 
lain berjumlah RM23.13 juta,

PRESTASI PEMBANGUNAN 2013

LPP meneruskan agenda kerajaan di dalam 
Rancangan Malaysia Ke Sepuluh (RMK-10) 
yang memasuki fasa tahun ke 3 pada tahun 
2013. LPP memberi fokus kepada program 
pembangunan peladang melalui PPK seperti 
Program Pengeluaran Sayuran Fertigasi dan 
Berkelompok, Pengeluaran Ternakan Secara 
Berkelompok, Pembangunan Usahawan 
Peladang, perkhidmatan kejenteraan ladang 
dan lain-lain lagi. LPP juga menitikberatkan 
Program Pembangunan Modal Insan bagi 
melahirkan Pegawai LPP yang berkemahiran 
dan professional serta mewujudkan para 
peladang yang moden dan progresif seiring 
dengan Pelan Korporat LPP 2011-2015.

Sepanjang tahun 2013, sebanyak RM43.98 juta 
telah dibelanjakan bagi membiayai semua 
program tersebut yang terdiri daripada projek-
projek pengeluaran bahan makanan asas 
yang meliputi komoditi padi, buah-buahan, 
sayur-sayuran, ternakan dan ternakair. 
Menerusi projek-projek ini, LPP telah berjaya 
melahirkan seramai 3,249 orang usahawan.

LPP juga terlibat secara langsung di dalam 
melaksanakan program pengedaran bantuan 
baja di bawah Skim Bantuan Baja Padi Kerajaan 
Persekutuan (SBPKP) sebanyak 217.8 juta metrik 

tan dengan nilai RM439.87 juta. Melalui skim 
Insentif Pengeluaran Padi (SIPP) pula, LPP telah 
menyalurkan pengedaran skim bantuan ini 
dengan nilai RM394.33 juta.

PRESTASI PERTUBUHAN PELADANG

Prestasi keseluruhan Pertubuhan Peladang (PP) 
telah menunjukkan peningkatan yang baik. 
Ini dibuktikan dengan jumlah modal saham 
PP terkumpul telah menokok kepada RM281 
juta berbanding hanya RM256 juta pada 
tahun 2012 iaitu peningkatan sebanyak 9.5%. 
Aktiviti perniagaan berasaskan pertanian yang 
terdiri daripada pembekalan input pertanian 
dan pemasaran hasil pertanian merupakan 
penyumbang terbesar kepada isipadu 
perniagaan PP yang bernilai RM970 juta. Ia 
menyumbang sebanyak 36% daripada jumlah 
keseluruhan isipadu perniagaan PP di bawah 
penyeliaan LPP yang bernilai RM2.61 billion.

HALATUJU MASA DEPAN LPP

LPP beriltizam untuk memajukan sektor 
pertanian dengan mengubah sikap dan 
persepsi peladang yang menganggap sektor 
pertanian tidak boleh menjana pendapatan 
lumayan, mengurangkan peranan orang 

tengah dalam membantu peladang 
memaksimumkan pendapatan mereka, 
membuka lebih banyak pusat pengumpulan 
hasil pertanian yang dikendalikan oleh PP 
untuk memberi peluang kepada peladang 
menjual terus hasil mereka kepada pengguna. 

LPP memfokuskan pembangunan modal insan 
untuk mengubah minda anggota dan para 
peladang agar segala hasrat membangunkan 
industri pertanian tercapai di samping 
mensasarkan keahlian PP kepada 1 juta orang 
menjelang tahun 2020.

PENGHARGAAN

Akhir kata, bagi pihak LPP, saya ingin 
merakamkan penghargaan dan terima kasih 
kepada Pengerusi dan Ahli Lembaga Pengarah 
LPP serta seluruh warga kerja LPP yang telah 
memberi sokongan dalam menjayakan 
agenda LPP sepanjang tahun 2013.

pertanian tidak boleh menjana pendapatan 
lumayan, mengurangkan peranan orang

Lawatan Undang Luak Rembau Yang Teramat Mulia 

Dato' Lela Maharaja Dato' Haji Muhammad Sharif 

bin Haji Othman ke Menara LPP


